
Eibenstock

Mit dr Dampfeisenbah noch Annaberg-Buchholz

Kennt ihr eich noch dorinnern,
wu mir mit dor Eisenbah noch
Aue oder sinstwuhie gefahrn
sei? In Eimstock obern Bahhuf
sei mir mit unnern Bahn'l bis zum
untern Bahhuf gefahrn und no-
cher imgestiegn nei ne Zug noch
Aue oder nauf noch Adorf. Warn
des noch Zeitn! Und fast genau
su kunntn mor des zu unnerer
Ausfahrt noch Annabarg-Buch-
holz dorlabn. Also net mitn
Bahnl noch’'n untern Bahhuf, des
gieht ja nu nimmer, mir sei mit de PKW's frieh su im Achte rim noch
Schwarznbarg nauf'n Bahhuf gefahrn. Von dortn wag sei sugenannte
Aussichtsbahnfahrten durchgefiert wurn. Kurz noch Neine kam dr Zug
ahgedampft. Dos war a herrlicher Ahblick, do hot mor richtiche Ganse-
haut gekriecht .... und dar Geruch su schie noch Qualm, wie frieher!
Dank dr Organisatzjon von unnern Schmidti war for unnern Vorein a
ganzer Wagong reservert gewasn, su dos mor allezam in schenn Platz
hattn. An dare Stell schu mol a gruBes Dankeschén an ne Glinter do-
dorfir. Is war fei viel Telefoniererei und Schreiberei hie un har vorne-
wag nutwendich, bis alles in Sack un Tietn war. Es war ja net blus die Ei-
senbahfahrt, is musst ja ah is Mittogassn, dr Stadtrundgang undsuwet-
ter organisert warn. Leider kunnt er net mietfahrn, de Schnupp und de
Hust ham ne ze Schaffn gemacht.

De Stimmung im Zug war bestns und die Fahrt war a herrlich. A Heileit
war ja de Fahrt Giber de Brick in Markerschbach. Die hot mor ja schu
von Weitn sah kenne und nochert hot de Eisenbah in gruBn Bugn ge-
macht und is ging drieberwag. In Schlettau gobs nochert a halbe Stund
Aufnthalt und do war allerhand auf Bahhuf lus gewasn. Is gob Budn
mit Asserei, Trinkerei und allerhand Ahdenkn ze kaafn. Und ims Denkn
war die halbe Stund ah rim un es hiel , Eisteign bitte”, a Pfiff vom
Schaffner und is ging wetter noch Annabarg-Buchholz. Dortn ahkum-
me gings bargauf bis zum Markt. Und des war a Barg ka iech eich sogn.
Unner Bargstrol’ in Eimstock is do kalt Wasser dorgegn. Manniche von
uns ham do ganz schie noch Luft geschnappt und musstn paar mol
stiehbleibn unnerwags, do war iech aah dorbei und iech war fruh wu
iech ubn aufn Markt ahkumme bie. Jedenfalls hattn mor noch racht
schie Zeit zum Mittogassn nei dr Gaststdatte ,Zum Tlrmer"” geleich
nabn dr Annen-Kirch ze gieh. Is war reserviert und dank dr Vorbestel-
lung gings racht flott mit dr Bedienerei und geschmeckt hots ah ganz
lecker.

Nochn Mittogassen sei mor vun
Herrn Herschel (Stadtinfo Annaberg)
ohgehult wurn zum Stadtrundgang.
Zeerscht warn mir ja gelei nabn dor
St. Annen-Kirch un ham dann aa e
Stickl alte Stadtmauer gesah. Do
konntn mir in ganz imposamtn Blick
nooch Buchholz machn. Is Denkmol
vu unnern gruBn Rachnmaaster
Adam Ries durft natierlich aa net
fahin. Vu dort gings noocherts zen
Markt un do e kurzer Halt an Barbara-
Uthmann-Denkmol. De Barbara is su
wos wie de Clara Angermann for Eim-
stock, die hat als Textilvorelegerin viel
for Annaberg getaa. E schiener Ab-
- schluss vun Rundgang war dor Be-
e such in dor Bargmannskirch St. Mari-
en, wu siech frieher de Bargleit eigefundn ham. Do sei 35 gruBe Figurn
vu Holzbildhauern geschaffen wurn, die de Vorbunmdnhaat mit ne
Bargbau zeign.

Manche sei aber ah auf eichne Faust gange, zum Beispiel nei ne , Erz-
gebirgsmuseum” oder nei dr ,Manufaktur der Traume". Halb Viere,
nochdem siech jeder wos zum Kaff ee trinken gesucht hot, ham mor
uns nochert wieder aufn Markt getroffen und sei zum Bahhuf mar-
schiert. Und desmol gings ja logischerweise bargnei, aber dos war fei
ah net gerod ohne, do ham de Knie von dare Bramserei ah ganz schie
wos aushaltn missn. Aber mor hams geschafft und su sei mir wieder
racht gemietlich mit ne Dampfzug in Richtung Schwarzenbag gefahrn.
In Schlettau gobs wie-
der in gemietlichn
Aufnthalt. Nooch ner
halben Staund gings
wetter wieder Uiber de
Brick in Markersch-
bach und dreiviertl
Sechse sei mor in
Schwarzenbarg wie-
der ahkumme.

lech denk, is hot allen gefalln, is war wieder a schiener Tog und mor
wern noch manniches Mol dodrah denkn.

